Nr. 120 — 22. oktober 1987

110;:{(1‘&35{83{0. ial“"n R

undir ti blonku og svertu fletu«. Sidani
kemur eitt erindi sum sigur fra barna-
arum vid spzeli og hugna, og tad er so-
statt i andstedu til tey undanfarnu er-
indini. [ seinasta orindi kemur tidar- og
stadfestingin av hendingini, og motsetn-
ingar verda bornir fram:

Enn minnist eg nattina

vit govust at leita eftir Stelluni

og sigldu inn méti heitum kekum

moti gentufavni

til bilar og gaggudans

og tu min barndémsvinur

vard verandi eftir

rekandi onkustadni

undir ti keldu managlitrandi fletu.

»Sled ur skipsdagbok« er fra meiri enn
einum turi og meiri enn einum bati. I
midjari yrking er ein frafaringarlysing,
og nu eru vit umbord a linubati:

Kaldari sjon enn isur og sjogvur

sed ur einum egningarskauri er ikki til

— tad skuldi so verid ein brosandi

hegramadur
ella ein diktator & vitjan i barnagardi

Seinastu reglurnar visa, at héast til-
farid er fra 1957-58, so er ein partur
skrivadur seinni. | innihaldsyvirlitinum
seest eisini, at yrkingin er fra 1975.
Sipanin til hegramannin ger avbrot i
yrkingaheimin, flytur hann fra skipsliv-
inum og fram til politiska stri8id { Fer-
oyum i dag. Ger eina rivu i ta annars
heilskapadu yrkingina.

Fimti partur er fra turi i landi i Har-
bour Grace og ger eina livandi mynd av
veitslurémanum, ta feroyingar hittast i
fremmandari havn. Hon visir eisini,
hvussu vzl yrkjarin dugir at ramma
yrkingar inn. Fyrsta regla er: »Tann 6.
juli legdu vit at i Harbour Grace«, sidani
hoyra vit um elstovur og feroyskan
dans 4 bryggjuni, og endareglan er: » —
joladagar«. Lesarin veit, at tad er ha-
summar, men ivast um somu tid ikki i,
at tad eru joladagar i New Foundlandi.

Nakrar lysingar eru afturat fra livin-
um umbord, men so koma teir heim-
aftur, og nu skal frasegumadurin undir
tad veruliga livid, nu hann fer i land »vi3
whisky og sigarettum i mini gomlu
madrassu«.

Eftir minum tykki er tad eydnast
yrkjaranum vl at geva eina lysing
baedi av skipslivinum, men kanska ser-
stakliga av, har tankarnir ferdast, ta ta
ert langt heiman, og hvussu gerandistil-
veran & landi kemur at standa i einum
undurfullum lysi.

Seinna helvt av tattinum er sett sam-
an av yrkingum ur Frankariki, letu-
myndum ur Keypmannahavn iblandad
litan heimeftir og at enda tveer yrkingar
ur Grenlandi, yrktar vid tjugu ara mill-
umbili. Hetta seest eisini greidliga &
yrkingarlagnum. Tann fyrra, »Undir
solarfjellum«, er modernismukend,
assosierandi vid einstekum ordum,
nattiru- og mannalysing fra avtoftadari
bygd. Tann seinna, »Natt i Nuuk«, er
meiri beinleidis politisk og spyr berseg-
in: »Hvussu leingi fer tu / at hava henda
fodurtunga gestin / inni 4 taer?« Sami
spurningur kann setast i drum londum.

Dagbladid vs Allende

Tridi tattur er tann mest beinleidis polit-
iski vid yrkingum um Vietnam-stridid,
um Evu Forest og Franco-Spaniu, um
Chile og Salvador Allende og um Dag-
bladid og adrar hegrakreftir, sum gleda
seg, ta einar@disharrar taka valdid. Eis-
ini her verda motsetningar tiknir fram,
neydin og pinan i utheiminum, medan
vit vid botni fyri eyguni hugna okkum:

I natt stynjar ein heimur
i markleysari neyd.

I natt svevur ein heimur
trygt i vaeldubbadum hasum,
har eingi 168 rekka inn.

I hesum tatti er eisini tann langa eina-
redan »Vetrarminni«, sum i einum
erindi fyri og edrum a baki vid speisemi
gjegnumbheklar teir radandi i Havn. Yrk-
ingin snyr seg nevniliga um hevudsstad-
in og tekur stedi i herropinum hja byrad-
num: »Havnin skal skina!« og visir sid-
ani, at hetta loysunarord skal takast vid
fyrivarni. Tad er ikki vist, at tann van-
ligi madurin og teir radandi hava somu
fatan av, hvat setningurin merkir:

A landsynningi luftar so vael

i kjallaraibudini

og bernini snora

og grata av oyrnastingjum

og leeknarnir skriva reseptir

og kjallarafcreldur renna 4 apotekid

og hjalpa Elkosin og dropar

og Calcipén ikki so kann

onkur hegnigur byradslimur

bert kuta trummuhindurnar burt

— tad er biligari enn at lata

kommununa byggja tidarhéskandi

ibudir til kjallarafolkid.

Ol bugva to6 ikki i kjallaraibudum,
onkur byr 4 »the sunny side of the
street«:

Og Havnin skinur

millum annad av hegtidskleeddum

samfelagsstudlum 4 veg til

veitslur sum kjallaraf6lkid

hevur goldid.

Havnin v erdur vist nakin fram, uttan
fernis, og lesarin, sum kanska hevur ver-
id so godvarin, at hann hevur trud ti,
sum hevur verid sagt um byin fra al-
mennari sidu, feer na kroyst fridleysan
ungdom, bilar og spekulationsjerd upp i
andlitid. Havnin er ein svartapottur, har
pengarnir i odd og egg avgera, um trad-
irnar skulu leggjast undir asfalt ella
vera beiti hja rossunum. Annad og meiri
kemur so ikki upp i part.

Fyrsta yrkingin i tattinum, »Madure«,
gevur i faum ordum eina ramandi lysing
av, hvussu leikur fer fram i heiminum.
Hon leggur fyri vid: »Madur er / mans
gamane« sigur so fra oyding og eitraan
og endar: »madur var /| mans gamane.
Tad gongur ein o6fraettarami av teimum
fau reglunum, ein farri av apokalypso,
sum eisini kemur fyri i edrum yrkingum
i tattinum og seinni i savninum. Kjarn-
orkubumban er framleidd og bidar bert
eftir at verda nytt.

Tey forfjonadu

Fjordi tattur er um deydan og um tey,
sum ikki eru sum vit, vit »tey skerpue,
i8 Tarjei Vesaas letur Mattis i skaldseg-
uni »Fuglane« nevna okkum.

»Summarmorgun & Eidinum« er
kveda til natturuna og alt i henni byr,
eisini tey evnaveiku:

barn mitt

framtidin er i nand

eftir ar i utlegd

uttan eins og innanlands

Hon visir eisini til yrkingina »Heim-
koma til fremmant land« vid undirtitlin-
um: »Einkarsystur 4 deydastra«. I poet-
iskum myndum verdur lagnan hja teim-
um »@drvisi« lyst, fyrr send av land-
inum, sidani »heimkoma til fremmant
land / vid kendum andlitnm«. Yrkingin
er personlig, men just styrkin i ti per-

sonliga ger, at hon hevjar seg upp og
gerst algildug mynd av mannakorum.

Enn rennur ain
Seinasti tattur i savinum byrjar vid at
gera lesaran varan vid, at tilveran er
hott. »Ryggsd« sigur fra, at »Enn renn-
ur ain«, »enn eru sil i Ryggsa«, »enn er
mjolkin drekkandi / eina stund«. Vand-
in, sum hongur uppi yvir okkum hevur
ikki enn rakt, men meguliga er tad bert
ein tidarspurningur? Og vandin er um-
framt dalking og vanligur fanansskapur
manna millum — hungur og hall i einum
parti av heiminum, medan ein annar
partur hevur stérar trupulleikar vid
ovurframleidslu 4 ellum ekjum —
hevudsvandin er kjarnorkubumban og
henni i helunum kjarnorkuverkini.
»Medan vit bida eftir framtidini« og
»Eitt tjaldur i Dounreay« eru badar um
kjarnorkuvandan. Tann seinna um verk-
id i Dounreay, og hvat i kann henda,
hoast trygdin er hundrad prosent,
minst. Hin fyrra er redumynd av kjarn-
orkutyningini, og ta hevundin vaknar ur
marrudreymi kemur hetta erindid:
Men eg sloti 4 natt medan barn mitt
svevur
trygt undir minari lid
eftir pumpuslegunum sum alda —
i mjuka myrkrinum
eftir einum endaligum milliardredda
nei
ella ti endaliga brestinum.

Ivin, 6vissan er nastan tad ringasta.
Latid okkum stedga ervitisfiskunum,
adrenn tann endaliga brestin. Hongur
ein hottan uppi yvir taer nog leingi, er
tad narum ein laetti, ta id hon verdur
sett i verk. So avlagadur er heimurin, at
tu ert lika vid at krevja gongd a, bara
annan vegin, so ma rekka ella stekka.

Seinasta yrkingin, »Framtidin«, eggj-

ar til strid. Hon ger fyrst greitt, hver
framtidin er: bernini, regnid, fiskurin,
taraskogvurin, hverjum tv¢ heldur vid: ti
veika ella ti sterka. Men tu feert hana
ikki latna upp i hendurnar:

Framtidin kemur ikki av seer sjalvari

hon ma skapast

hon ma takast

fra teimum sum hava tikid seer

einaraett
til hennara.

Orindid omanfyri, sum er tad seinasta
savninum og hadani tittulin stavar,
umbodar stak val stedutakanina hja
yrkjaranum, ein stedutakan sum ferd
eftir ferd kemur til sjondar i yrking-
unum: tad snyr seg um at vera virkin,
ella verda badi ti og heimurin reyv-
rendir av hegrakreftunum. Sum tittulin
ju sigur: einki kemur av ongum.

Fridsaela — héttan
Yrkingasavnid er bytt i fimm teettir, og
hvert tattur hevur sitt sermerki, og um
somu tid er ein logisk gongd fra byrjan
til enda. I stuttum kunnu teettirnir lys-
ast soleidis 1 Barnaar, I1 Unglingaéar,
II1 Vaksnaar vid politiskum strii, IV
Deydin, V Framtidin sz8 i lysinum av
tyningarhottan. Gongdin kann i hevuds-
heitum sigast at vera fra fridsaelu um
agang til livsoydandi héttanir. Met-
setningurin  fridsaela-héttan  kemur
mangan fyri og er ein hevudsstrongur i
savninum.

Savnid er ikki merkt av trallandi
bjartskygni, hinvegin er tad heldur ikki
svartskygt — hygg bert at teimum fra-

liku natturulysingunum. Men politik-
arin og yrkjarin Joannes Dalsgaard —
teir eru badir til stadar i savninum — ger
tad heilt greitt, at um vit ikki taka
okkum um reiggj, so verdur meguliga
eingin framtidl.

Jogvan Isaksen

